
Miss Kate Jones, Cerrigydrudion, à Mr. W. Rowlands, Emporium, Caergybi, Medi 9fed, 1903






CUPID ga'dd wrthrychau newydd,
I anelu'i gyflym saeth;

Mon a Meirion ar foreuddydd,
Un mewn cariad gwiw a wnaeth;

Meirion gyda'i thamantusrwydd,
Lygad—dynnodd Fon yn lân;

Mon a fynnodd yn dragywydd,
Gael meddiannu'r fun a'i chân.


Rowlands gyda'i wen gantores,
Deuawd oeddynt hwy cyn hyn;

Hymen gyda'i hynod hanes
Roes y ddau mewn cwlwm tynn;

Cydsain bellach fyddo'u bywyd,
Unawd yn y cywair llon,

A pharhad eu hanthem hyfryd,
Megis tonn yn marchog tonn.


O, mor newydd ydyw cariad,
Ac mor anorchfygol yw,

Waeth pa le na pha gyfeiriad
Byddo'r gwrthrych teg yn byw;

Amnaid cariad mewn gwrhydri,
Gludwyd gyda'r awel lefn,

Cerrigdrudion a Chaergybi
Ymhyfrydant yn y drefn.

